
Citazzjoni Numru. 1400/1996/1

Victor Zammit

versus

Joseph Cortis fismu proprju u ghan-nom u in
rapprezentanza tas-socjeta S.M.W. Cortis Limited

Din il-kawza hija dwar servitu ta’ moghdija.

I¢-Citazzjoni tghid illi b’zewd kuntratti fl-atti tan-Nutar Paul
Pullicino — wiehed tat-3 t‘Awissu 1984 u I-iehor tal-10 ta’
Jannar 1986 — l-attur Victor Zammit kien xtara minghand
is-socjeta Carmelo Cassar Limited zewdt imhazen bl-arja
taghhom, wiehed ghandu arja ta’ circa tliet mija u erbgha
u tletin punt deéimali tnejn metri kwadri (334.2 m%) u I-
iehor ta’ circa mija u erbgha u tletin punt dec¢imali sitta
tnejn metri kwadri (134.62 m?), it-tnejn tidhol ghalihom
mit-trig minn rixtellu bla numru i jaghti ghal fuq Triq il-
Gudja, jew Trig Tarxien, b’jedd ta’ moghdija bir-rigel,
veikoli u mezzi ohra minn fuq arja li dak iz-zmien kienet u
baqgghet fidejn il-bejjigh Carmelo Cassar Limited.

[l-konvenuti huma suc¢cessuri fit-titolu ta’ Carmelo Cassar
Limited u llum ghandhom il-pussess tal-bitha mnejn
ghandu l-a¢cess l-attur.

Minn Awissu ta’ [-1994, Carmelo Cassar, direttur ta’
Carmelo Cassar Limited, kien beda, bi ksur tal-ligi u
kontra r-rieda ta’ I-attur, ifixklu milli jingeda mill-jedd tieghu
ta’ moghdija mit-trig ghall-imhazen tieghu, u l-attur kellu
jikseb il-hrug ta’ mandat ta’ inibizzjoni numru 2980/1994
biex izomm lil Carmelo Cassar proprio et nomine milli b’xi
mod, ukoll bil-mohbi jew bi vjolenza, jaghmel xi haga biex
inaqqas jew ixekkel il-jedd ta’ access ta’ |-attur.

Minn dak iz-zmien ’il hawn, il-pussess ta’ I-arja mnejn
ghandu |-access |-attur ghadda fidejn il-konvenuti. Dawn
geghdin, kontra r-rieda ta’ l-attur, jaghalqu u jsakkru |-
kancell jew rixtellu li jaghti ghall-arja mnejn ghandu jedd illi
jghaddi [-attur, u hekk geghdin izommu lill-attur milli
jingeda bil-jedd tieghu, u geghdin ukoll ifixklu lill-attur fit-
tgawdija ta’ I-imhazen tieghu ghax l-attur ma ghandu ebda
access iehor mnejn jidhol fl-imhazen bil-veikoli u bil-
makkinarju tieghu. Ghalhekk I-attur kiseb il-hrug ta’
mandat ta’ inibizzjoni numru 1584/1996 kontra |-konvenuti
biex izommhom milli jfixkluh fit-tgawdija ta’ I-access.

Issa, f'din il-kawza, l-attur gieghed jitlob illi I-qorti, wara li
tghid illi I-attur ghandu jedd ta’ a¢¢ess u moghdija ghall-
imhazen tieghu bir-rigel, veikoli u mezzi mekkanizzati mill-
bitha tal-konvenuti, izzomm “definittivament” lill-konvenuti
milli jaghalqu I-kancell jew milli b’xi mod iehor jaghmlu xi
hagda li biha t-tgawidja mill-attur ta’ I-ac¢¢ess tigi mnaqqgsa,
imfixkla jew imxekkla.

Talab ukoll I-ispejjez, fosthom dawk tal-mandat ta’

inibizzjoni.

[l-konvenuti ressqu dawn l-e¢¢ezzjonijiet:

1. it-talba ta’ l-attri¢i kif maghmula hija “insostenibbli”
ghax “mhux guridikament possibbli li |-gorti timponi
mandat bhal dak de quo b’'mod definittiv jew perpetwu’;

2. l-azzjoni “ma treggix” quddiem il-konvenuti ghax il-
mandat ta’ inibizzjoni numru 1584/1996 ma nharigx kontra
taghhom; u

3. l-azzjoni ta’ I-atturi hija “infondata fil-fatt u fid-dritt”..

Din il-kawza nstemghet flimkien ma’ dawk mibdija bic-
Citazzjonijiet 1640/1999, 1807/1999 u 1837/1999. Il-fatti i
wasslu ghall-kawza graw hekk:

L-attur ghandu proprjetajiet |i tidhol ghalihom minn
moghdija fuq parti minn bitha proprjeta tal-konvenuti. Il-
jedd ta’ moghdija li dwaru saret din il-kawza kien inholoq
bis-sahha tal-kuntratti msemmija fi¢-Citazzjoni li bihom |-
attur kien kiseb |-imhazen minghand is-so¢jeta Carmelo
Cassar Limited. Dawn il-kuntratti jghidu illi kull mahzen
‘huwa accessibbli minn passagg privat li ghandu rixtellu
fuq Tarxien Road maghrufa wkoll bhala Gudja Road ... ...
... fuq liema access il-kompratur ghandu jkollu dritt ta’
passagg bir-rigel, veikoli u mezzi mekkanizzati in
perpetwu’.

ll-kawza tallum saret ghax il-konvenuti kienu jsakkru r-
rixtellu li minnu trid tidhol biex tghaddi mill-moghdija.
ll-jedd ta’ |-attur jirrizulta ¢ar mill-atti, u ma tista’ ssir — u
fil-fatt ma saret — ebda kontestazzjoni serja kontra t-talba
maghmula fi¢-Citazzjoni. ll-konvenuti ma jistghux,
sakemm il-proprjeta taghhom tibga’ mghobbija b’servitu
favur il-proprjeta ta’ Il-attur, izommuh milli jghaddi mill-
kancell. Ghalhekk ma jistghux isakkru I-kancell bla ma
jaghtu cavetta lill-attur.

L-ewwel eccezzjoni tghid illi ma tinghatax “inibizzjoni
perpetwa”. Dan huwa minnu fis-sens illi, ladarba mandat
ta’ inibizzjoni huwa mandat kawtelatorju, ma jistax
jinzamm fis-sehh ghal dejjem. Dan ma jfissirx izda illi
sentenza ma tistax izzomm lill-konvenut milli jaghmel xi
haga. Ladarba f'dan il-kaz I|-attur gieghed fifittex illi jzomm
lill-konvenuti milli jaghmlu xi haga bis-sahha ta’ servitu, it-
talba ta’ I-attur ghandha tiftehem fis-sens illi il-konvenuti
ghandhom jinzammu milli jfixkluh fit-tgawdija tas-servitu
sakemm tibga’ fis-sehh is-servitu.

It-tieni eccezzjoni tghid illi I-mandat ta’ inibizzjoni numru
1584/1996 ma nharigx kontra |-konvenuti.

Fil-fatt kien il-mandat 2980/1994 |li nhared kontra Carmelo
Cassar Limited, li ma hijiex parti f'din il-kawza.

[I-mandat, izda, ma huwiex relevanti ghall-ghanijiet tal-
kawza: il-kawza ma saritx biex il-qorti twettag mandat jew
izzommu fis-sehh, ghax mandat kawtelatorju ma jibqax
mehtie§g wara li tinghata sentenza illi taghti rimedju
“definittiv’ flok dak “provvizorju” li jaghti |I-mandat, u I-
konvenut ikun mizmum milli jfixkel lill-attur fit-tgawdija tal-
jeddijiet tieghhu bis-sahha tas-sentenza mhux tal-mandat.

[l-qorti ghalhekk tagta’ din il-kawza billi, wara li tichad I-
eccezzjonijiet tal-konvenuti u tghid illi I-attur ghandu jedd
ta’ moghdija minn fuq proprjeta tal-konvenuti, izzomm lill-
konvenuti milli jaghalqu |-kancell i minnu jghaddi I-attur
biex jidhol sal-imhazen tieghu, u zzommhom ukoll milli
jaghmlu kull haga li biha dan il-jedd ta’ l-attur ikun
imnaqggas, imfixkel jew imxekkel.

Tikkundanna lill-konvenuti jhallsu I-ispejjez gudizzjarji
kollha.

< Sentenza Finali >

